
Тақриз

ба автореферати Қаюмова Мубина Бобоевна дар мавзӯи «Антропонимияи 
Кӯлоб ва атрофи он (таҳқиқи забоншиносӣ)» барои дарёфти дараҷаи 

илмии номзади илмҳои филология аз рӯйи ихтисоси 10.02.01 - Забони 
тоҷикӣ

Кори диссертатсионии мазкур ба яке аз мавзуъҳои то ҳол 
таҳқиқнашудаи забоншиносӣ бахшида шуда, дар он ҷанбаҳои таърихӣ, 
ҷуғрофӣ ва забонии қавму мардуми яке аз минтақаҳои таърихи 
кишварамон, яъне шаҳри Кӯлоб ва атрофи он мавриди пажӯҳиш қарор 

гирифтааст.

Антропонимикаи таърихӣ як равияи илмӣ аст, ки ба наздикӣ ва 
ҳамзамон аз забоншиносӣ ва таърихи этникӣ зуҳур карда, рушд мекунад. 

Ин бахши илм номҳоро аз этносҳои гурӯҳи этносӣ дар вазъу ҳолати 
ташаккул, рушд ва тағйир ёфтани онҳо дар қонунҳои таърихии давраҳо 
ба тариқи хронологӣ меомӯзад. Омӯзиши антропонимия дар доираи 
соҳаҳои иҷтимоии фаъолият имкон медиҳад, ки номҳои шахсро дар 

маҷмуи воқеии функсионалӣшсми хос дар якҷоягӣ бо аломатҳои 
анропонимия баррасй ва арзёбӣ карда шаванд.

Автореферат сохтори амиқи диссертатсияро дар бар гирифта, 

пайдарпайии иҷрои вазифаҳои таҳқиқотро инъикос мекунад ва дар 
мутобиқат ба талаботи вижаи Комиссияи олии аттестатсионии назди 
Президенти Ҷумҳурии Тоҷикистон таҳия карда шудааст. Боиси тазаккур 
аст, ки ҷанбаи илмии рисола қавӣ буда, унвонҷӯ барои таълифи 
диссертатсияи худ аз шумораи зиёди осори илмии олимони ватанию 
бурунмарзӣ хеле моҳирона истифода бурдааст ва хулосаю пешниҳодҳои 

асоснокро ироа намудааст.

Дар муқаддима роҷеъ ба актуалӣ будани мавзуъ, дараҷаи омӯзиш, 
навгонӣ дар таҳқиқи илмӣ, вазифаҳои таҳқиқ ва сохтори рисола сухан 



рафта, мавзуи тадқиқоти илми асоснок ва зарурати интихоби он баён 

карда мешавад.

Зимни шиносоӣ бо автореферати диссертатсияи Қаюмова М.Б. ба 
чунин хулоса омадан мумкин аст, ки таҳқиқи анҷомёфта имкон фароҳам 
меорад, ки тасаввуроте оид ба таъриху этнографияи шаҳри Кӯлобу 
атрофи он ва ҳатто Хатлони Бостон пайдо карда шавад. Таҳқиқ 

метавонад, барои пешбурд ва идома додани омӯзиши бештари 
ҳамаҷониба, бонизом ва амиқтари антропонимияи таърихӣ ва дар 
маҷмуъ антропонимияи этносҳои эронизабон мусоидат кунад. 

Антропонимияи дар таҳқиқ таснифгашта барои таҳия ва тартиб додани 
луғати антропонимияи аҳолии шаҳри Кӯлоб ва атрофи он моҳиятан 
мусоидат карда, барои роҳандозии айнан чунин кор дар минтақаҳои 
дигари ҷумҳурӣ низ метавонад муфид бошад.

Дар баробари ин дар автореферат чанд носаҳеҳиву норасоӣ ва 

камбудиву ғалатҳо ба назар расидаанд, ки чанде аз онҳоро барои 
беҳбудии муҳтавои диссертатсия пешниҳод менамоем:

1. Гоҳо такрори фикру андеша ва мисолҳои зикршуда ба чашм мехӯранд, 
ки таҷдиди назари онҳо ба фоидаи кор хоҳад буд.

2. Хднгоми ҳуруфчинӣ кардан баъзе нуқсонҳои имлоию техникӣ ба назар 

мерасад.

Дар маҷмуъ, эроду камбудиҳои зикршуда моҳияти илмӣ ва 

дастовардҳои муҳаққиқро коста намесозад.

Хулоса, рисолаи илмӣ дар мавзӯи «Антропонимияи Кӯлоб ва 
атрофи он (таҳқиқи забоншиносӣ)» ҳамчун кори таҳқиқоти анҷомёфта 
ба ҳисоб рафта, ба талаботи Комиссияи олии аттестатсионии назди 
Президенти Ҷумҳурии Тоҷикистон ҷавобгӯ аст. Муаллифи он - 

Қаюмова Мубина Бобоевна барои дарёфти дараҷаи илмии номзади 



илмҳои филология аз руйи ихтисоси 10.02.01 - Забони тоҷики арзанда 
мебошад.

